
N02/24.6/15855-13 գրություն
	Նախագծի 3-րդ կետով ենթադրվում է որոշակի հողատարածքներ փոխադրել հատուկ պահպանվող տարածքների հողերի կատեգորիա, մինչդեռ «Քաղաքաշինության մասին» ՀՀ օրենքի 143 հոդվածի 5-րդ մասի համաձայն համայնքի քաղաքաշինական ծրագրային փաստաթղթերը (այդ թվում` վերջիններիս կազմում մշակվող` հողամասերի նպատակային նշանակության փոփոխությունները և նախագծման առաջադրանքը) համայնքի ղեկավարի ներկայացմամբ հաստատում է համայնքի ավագանին: Նույն օրենքի 30-րդ հոդվածի համաձայն  մինչև համայնքների գլխավոր հատակագծերի հաստատումը համայնքի վարչական տարածքում հողերի նպատակային նշանակության փոփոխությունները հաստատում է համայնքի ավագանին` Հայաստանի Հանրապետության կառավարության սահմանած կարգով հատուկ այդ նպատակով ստեղծված ժամանակավոր միջգերատեսչական հանձնաժողովի դրական եզրակացության առկայության դեպքում: Նույն սկզբունքը ամրագրված է նաև ՀՀ կառավարության 2011 թվականի դեկտեմբերի 29-ի N 1918-Ն որոշմամբ: 

	Ընդունվել է. Որոշման նախագծի փաթեթին կցվել են համայնքների ավագանիների որոշումները :
	

	
	
	Նույն կետը ենթադրում է նաև ՊՈԱԿ-ին «հատկացնել» պետական և համայնքային սեփականության գույք, մինչդեռ «Պետական ոչ առևտրային կազմակերպությունների մասին» ՀՀ օրենքի համաձայն ՊՈԱԿ-ին գույքը կարող է ամրացվել անժամկետ և անհատույց օգտագործման իրավունքով: Միաժամանակ ՀՀ Սահմանադրության 107-րդ հբոդվածի համաձայն միայն համայնքի ավագանին կարող է տնօրինել համայնքային սեփականությունը և ՀՀ կառավարությունը իրավասու չէ տնօրինել համայքային սեփականությունը:


	Ընդունվել է:

Որոշման նախագծի 3-րդ կետում «հատկացնել» բառը փոխարինվել է «ամրացնել» բառով:
	

	
	
	Նախագծի 5-րդ կետի 2-րդ ենթակետի համաձայն մեծանում է «Զանգեզուր» պետական արգելավայրի տարածքը, սակայն չկա նշում համապատասխան տարածքների սեփականատիրոջ և/կամ ՊՈԱԿ-ին ամրացնելու վերաբերյալ:


	Ընդունվել է :

Որոշման նախագիծը լրացվել է նոր կետով (6-րդ կետ):
	

	
	
	Նախագծի 6-րդ կետից անհրաժեշտ է հանել «2-րդ կետի «ա)» ենթակետով հաստատված» բառերը, իսկ 7-րդ կետից «3-րդ կետի 1-ին ենթակետով հաստատված» բառերը:


	Ընդունվել է:

Որոշման նախագծի 6-րդ և 7-րդ կետերը համապատասխանաբար խմբագրվել են:
	

	
	
	Նախագծի 9-րդ կետի 3-րդ ենթակետում «հատկացնել» բառը անհրաժռշտ է փոխարինել «ամրացնել» բառով:


	Ընդունվել է:

Որոշման նախագծի 9-րդ կետի 3-րդ ենթակետում «հանձնվում են» և «հանձնված» բառերը փոխարինվել են համապատասխանաբար «ամրացվում են» և «ամրացված» բառերով:
	

	
	
	Նախագծի հավելված 1-ի 17-րդ կետում անհրաժեշտ է ներառել նաև «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի «գ»  ենթակետով նախատեսված լիազորությունը:


	Ընդունվել է:

Նախագծի հավելված 1-ի 17-րդ կետը լրացվել է 11-րդ ենթակետով:
	

	
	
	Նախագծով ՊՈԱԿ-ին տրվում է նաև որոշակի ձեռնարկատիրական գործունեության տեսակներով զբաղվելու իրավունք, մինչդեռ բացակայում է ՀՀ ԿԱ ՊԵԿ կարծիքը:


	Ընդունվել է. Նախագիծը համաձայնացվել է ՀՀ ԿԱ ՊԵԿ-ի հետ:
	

	
	ՀՀ ԿԱ պետական եկամուտների կոմիտե
N01/3-4/13948-13

13.11.2013թ.
	«Զանգեզուր» կենսոլորտային համալիր ստեղծելու, «Զանգեզուր» կենսոլորտային համալիր» պետական ոչ առևտրային կազմակերպության կանոնադրությունը հաստատելու, ինչպես նաև «Խուստուփ» պետական արգելավայր ստեղծելու, «Խուստուփ» պետական արգելավայրի կանոնադրությունը հաստատելու և Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի փաթեթի վերաբերյալ առաջարկություններ չկան:


	
	


